
						維基文庫，自由的圖書館

					

					


					
					
					此页尚未校对




　〈死燧等共推劉三爲奉天征討大元帥燧更名懷忠稱副元帥小張永前軍管四後軍劉資左軍馬武右軍邢〉

　〈老虎中軍竝稱都督陳翰爲侍謀軍國元帥長史其餘皆有名號分二十八營應二十八宿各豎大旗爲號置〉

　〈金旗二大書虎賁三千直抵幽燕之地龍飛九五重開混沌之天又造釣牌令所至官吏修道路橋梁備芻糧〉

　〈酒肉供軍迎降者秋毫無犯拒敵者寸草不遺〉

十二月賊破舞陽城劫庫釋囚囚有僧德靜僞稱唐府宫

人子因留之至葉執知縣唐天恩及學官釋之俄爲諸細

賊所殺攻襄城襄城人饋銀馬不攻攻破寶豐縣僉事孫

磐齎黃榜撫賊燧復書曰群奸在朝舞弄精神濁亂海內

誅殺諫臣屛斥元老乞　皇上獨斷梟群奸之首以謝天

下斬臣首以謝群奸營中見撫榜逃者百餘人賊有掠縣

令妻子者燧殺之攻破裕州殺都指揮詹濟等數千人劫

庫釋囚唐玉遣人謂燧曰德靜非我子任若等殺之攻唐

縣不能破餽賊鞍轡二十副燒民居去○流賊趙風子攻

破裕州同知郁采死之贈采光祿寺少卿廕其一子時又

有河南上蔡縣知縣霍恩賊破城被執不屈面死眞定棗

強縣知縣侯豸與賊戰死朝廷憫之贈官賜廕○命右副

都御史彭澤提督軍務節制寧夏延綏諸路軍馬討河南

流賊○流賊趙風子入泌陽前大學士焦芳僅以身免發

其先世塜墓無遺骸取芳衣冠被庭樹歷數其惡命劒士

斬之曰使吾手誅此賊以謝天下進攻釣州不克賊黨聲

--

言欲屠城趙風子以馬文升尙書家在圍中引衆去之

　〈按鉤州以馬尙書故去之不攻而于焦泌陽乃酷烈如此然則善善惡惡之良心雖盜賊亦未嘗泯耶〉

擢吏部右侍郎傅珪爲禮部尙書

　〈珪直𨽾淸苑人性硬直時吏部尙書楊一淸方得時名士皆趍附善招援外號秉直陰實樹黨通餽遺珪數爭〉

　〈其不公一淸不堪越次陞禮部尙書實遠之也時東陽與一淸各相結托而東陽婿爲儀制郎中前尙書遇郎〉

　〈中厚恣其爲嘗呼其字而不官珪乃按其廢法數笞責其吏胥郎中求遷他曹避去　上方好佛自名大慶法〉

　〈王外廷無敢諫會番僧奏討田百頃爲大慶法王下院珪因劾僧曰法土何爲者至與尊號竝例大不道當誅〉

　〈有詔不問其妄求亦止優人臧賢者有寵頗能軒輕榮辱人縉紳或趍附之因請改牙牌製如印文爲方者珪〉

　〈不可召老優更事者詰曰爾優敢亂法爾寵可常保否果爲此爾禍無旣矣優乃戢〉

壬申〈正德七年〉

正月黃河淸河至柳家浦九十里淸五日

　〈按是時邪佞弄權四方盜賊侵擾而胡乃有此瑞應蓋黃河淸聖人出實　嘉靖　聖天子受命之符也按昔〉

　〈元順帝至正辛丑黃河自平陸二門磧下至孟津五百里皆淸凡七日河魚歷歷可數順帝聞之慘然不樂侍〉

　〈臣曰河淸王者之瑞胡爲不樂耶順帝曰傳曰黃河淸聖人生當有代朕者故不樂耳嗚呼黃河一淸于前元〉

　〈而我　太祖龍興于江淮再淸于今日而我　聖天子龍飛于江漢至是益驗矣〉

伏羌伯毛銳帥師與流賊劉七交戰大敗徵囘京師

　〈按銳衰老怯懦所領京營兵萬餘皆未嘗經戰陣谷大用驕貴擁衆自衛高坐堅城銳帥師至眞定地方遇劉〉

　〈七等與戰大敗損折官軍喪失輜重無筭適宣府遊擊許泰領兵至救援銳僅以身免失去所佩將軍甲徵囘〉

　〈京師以與谷大用同事因不問銳失律喪師之罪俱罷歸第而已〉

陞提督軍務陸完右都御史

